
SAOPŠTENJE ZA JAVNOST

SASTANAK AGENCIJA ZA ZAŠTITU LIČNIH PODATAKA
BOSNE I HERCEGOVINE I REPUBLIKE HRVATSKE
Danas je u Sarajevu održan zvanični sastanak predstavnika Agencije za zaštitu ličnih podataka Republike Hrvatske i Agencije za zaštitu ličnih podataka Bosne i Hercegovine. Ispred Agencije za zaštitu ličnih podataka Republike Hrvatske sastanku su prisustvovali g-din Franjo Lacko, direktor Agencije i gđa Marija Međimorec, glasnogovornica. 
Agencija za zaštitu ličnih podataka Republike Hrvatske je pravno lice sa javnim ovlastima, koja samostalno i nezavisno obavlja poslove u okviru djelokruga i nadležnosti utvrđenih Zakonom o zaštiti ličnih podataka, te su joj Zakonom o izmjenama i dopunama Zakona o pravu na pristup informacijama dodijeljeni poslovi nezavisnog tijela za zaštitu prava na pristup informacijama.
U prostorijama Agencije za zaštitu ličnih podataka u BiH predstavnici Agencije za zaštitu ličnih podataka Republike Hrvatske sastali su se sa g-dinom Petrom Kovačevićem, direktorom Agencije i njegovim saradnicima. Glavne teme o kojima se razgovaralo bile su značaj zaštite ličnih podataka, usklađivanje propisa zaštite ličnih podataka Bosne i Hercegovine sa propisima zaštite ličnih podataka Evropske unije, te pristupanje Bosne i Hercegovine specijalizovanim organima koja se bave zaštitom podataka. 
Pored razmjene međusobnih iskustava i dogovora o budućoj saradnji Agencija, potvrđeno je da je ostvaren progres u ispunjenju obaveza Agencije za zaštitu ličnih podataka u BiH u usklađivanju propisa sa Evropskom unijom, te da je postignut napredak u jačanju svijesti građana o zaštiti ličnih podataka, ali da ostaje mnogo toga da se uradi kako bi svaki građanin BiH ostvario svoje pravo na zaštitu ličnih podataka i privatnost kao jedno od temeljnih ljudskih prava.

